
Zum Geleit

Vor eme Zitj ischt inere Oberwalliser Zitig gstane, mu verstije isch
Oberwalliser nit, we wer ischi Sprach rede; wier sellti z’Walliser
Titsch la si und ganz algmei Schrifttitsch rede.

I mier het dppis klepft, wa ni das glise hi. Einem schini eigend
Sprach, d’Miettersprach ni, das ischt z’glicha, wie me d’Miietter ni.
Und wier alli, wa ischi Miietter nimme hei, wisse, wieviel Liecht
und Wirmi ['r immer dwig ischt und nimme zrugg chunt. Z’glicha
ischt mit der Miiettersprach.

So siwer de froh, wes dere git, wa f'r die Sprach ischtint. D’r Ludwig
Imesch setzt schi nit numme f'r schi i und tiiot schi rede; ar ischt
cina va ne wenige, wa die Sprach nu schribt. Schis Biioehj «Mis
Wallisland» ischt iife giiete Bode kitt.

D’r Ludwig Imesch chunt va Birche (Biirchen) und redt und schribt
darum Birchnertitsch. Im Oberwallis gits es ganzes Konzirt va Dia-
likta, und in dem Konzirt tenunt d’Gige und die Biss und
d"Trumme verschidu. Will d’r Ludwig Imesch vil emenand cho ischt,
eschpirt me das Konzirt vane Sprache hienundta 6i bi imm. Ar
ischt z’Sitte bim Erziehigsdepartemidnt Abteiligschef gsi, idr ischt
als Lehrer in d’Derfer cho, im Militar hit er als Offizier mit ver-
schiedene Walliser Dienscht ta. As ischt ja 61 di Zit vam grosse
Chrieg gsi, wenn er in Bi (Binn) im Militir gsi ischt und d’«<Heimat
in drohender Gefahr» gseh het. Da het er 6i schini «Schmugglerko-
nigin vam Geisspfad» gschribe. D’s Goms het fer ihne aber nu en



anderi Beditig: va Arne (Ernen) het er schini Frow greicht, wa
durch ihres Verstandnis schini Dichtig gferdert het. Hite wohnt und
lehrt d’r Ludwig Imesch z’Frowefild (Frauenfeld). Ine Ferie ziets ne
immer wider zrug ins Wallis, wil er schim Land gresseri Triwi hal-
tet, wa z’Land ihm.

Werter sind Latirne. Stecket ds Liecht dri und schi gibend e giiete
Schi! Uf verschidini Arte het das d’r Ludwig Imesch gmacht und tiiet
ses immer nu. Schis Wirch umfasst schrifttitschi und wallisertitschi
Schriberie.

Ar het in alle megliche schwizerische, titsche und 6sterrichische
Zitige und Zitschrifte und Sammelwirch e hiife Gschichte verzellt
und Ufsitz gschribe. Im «Walliser Jahrbuch» tiiet d’r das sit meh als
35 Jahr. Summi hiinsch sogar ins Portugisischa, Ungarischa, Tsche-
chischa und ins Franzesischa ubersetzt. Dr’ziie sind e ganzi Reia
Biecher und Biiechjini cho wie zum Bispil «Diirstende Erde», <Die
Gottsucherin» eder f'r d’Jugend: «Die Briicke von St. Gervas», «Die
Hohbergkinder». «Deutschwallis in Vergangenheit und Gegenwart»
und «To6nendes Erz» sind gschichtlichi Arbeite.

Und de ischt z’'Theater cho, schrifttitschi Stick wie: «Als die Heimat
rief», «Der Prinzenhandel», «Die Renovation» und schlichttitschi
«Aso chas ga», «Verchorti Wilt», «Ds niw Ziitalter», «Der erscht
Priis», «Hie geihts — da geihts» und anderi. Ds Radio het nin
Heerschpil vam Imesch iisgstrahlt. Da drunner ischt 61 «Di Hilarius-
nacht» gsi, z'erscht Heerschpil iis em titsche Wallis. D’Mitarbeit am
Radio und Firnseh het niwi Meglichkeite tiffta. Drzwische liggent
e hiifu Vortrig und Vorlisige.

Da, wa d’r Ludwig Imesch schis Walliser Gmiet und schis Walliser
Titsch am beschte cha tsla, das ischt im Gedicht, und hie het ar 6i
e hiifu Lieder gedichtut. Di singt vor allem der Oberwalliser
Volksliederchor, wan dr het mitgholfu grinde, so winer 6i Mitgrin-
der van er Oberwalliser Horspielgruppe und vam Rottebund gsi
ischt. Dr Rottebund ischt di Vereinigung, wa im Wallis di titsch
Miiettersprach schitzt und pflegt.

Die titsch Miiettersprach ischt z’gross Alige vam Ludwig Imesch.
Darfer ldbt 'r, schribt 'r und schafft 'r. «Sing ds Lied», heisst eis va
schine Gedichie. Ar singt z’Lied va ischem Wallisertitsch. Lose w'r
und liase w'r! L. Carlen, Universitidtsprofessor, Brig

Brig, Juni 1973

